
Giriş.

    Ölkə təsərrüfatının sabitləşdirilməsi və bazar iqtisadiyyatının gələcək fəaliyyəti onun strukturunda keyfiyyət dəyişiklikləri, dövlətin səmərəli struktur siyasəti ilə ayrılmaz surətdə əlaqədədir. Yeni texnoloji inqilab cəmiyyətin iqtisadi sistemində müəyyən struktur dəyişikliklərin kompleks öyrənilməsi vəzifəsi, habelə onların təcrübi tətbiqi yollarının və metodlarının işlənib hazırlanması ön plana çəkilir. Verilmiş vəzifə bazar iqtisadiyyatına keçid dövründə ölkəmiz üçün xüsusilə böyük əhəmiyyət kəsb edir. 
    Kurs işində əsas diqqət isə struktur dəyişikliklərin spesifik tədqiqat aparatına, iqtisadiyyatın strukturunda dəyişikliklərin əsas qanunauyğunluqlarının öyrənilməsinə yönəldilmişdir. Qarşıya qoyulmuş belə məqsəd isə struktur dəyişikliklərin istənilən vaxt intervalında iqtisadi fenomen kimi öyrənilməsini nəzərdə tutur. Bununla yanaşı, biz ölkə iqtisadiyyatının müasir vəziyyətinə müraciət edəcəyik, mütərəqqi struktur dəyişikliklərin kifayətsiz dinamizmi daha inkişaf etmiş ölkələrlə müqayisədə onun iqtisadi strukturunun inkişafında geri qalmasına, istehsalın mövcud strukturu, bölgü, mübadilə, istehlak və cəmiyyət tələbatları arasında uyğunsuzluğun yaranmasına səbəb olmuşdur. 
    Səmərəli iqtisadi struktura nail olunması məqsədilə struktur dəyişikliklərin istiqamətlərinin müəyyənləşdirilməsi problemi xüsusi əhəmiyyətə malikdir. Iqtisadiyyatda struktur dəyişiklikləri dedikdə yalnız müsbət istiqamətli dəyişikliklər deyil, eyni zamanda əks istiqamətdə baş vermiş dəyişikləri də nəzərə almaq lazımdır. Iqtisadiyyatda irəliləyişlər yalnız, iqtisadi inkişafın nəticəsi kimi deyil, iqtisadiyyatın arasıkəsilməz tərəqqi amili kimi nəzərdən keçirilməlidir. 
    Kurs işində nəzərdən keçirilən əsas məsələlərdən biri də iqtisadiyyatda struktur tarazlığı, struktur dəyişiklikləri nəzəriyyəsinin dünya iqtisadi fikirlərin əsas istiqamətləri ilə qarşılıqlı əlaqəsi hesab olunur. Ölkə iqtisadiyyatına münasibətdə əsas çətinliklərdən biri də, tarazlıq vəziyyətinin olmaması, bir-birinə zidd daxili və xarici şəraitdə böhrandan çıxmağa imkan verən, istehsalın səmərəliliyini artıran struktur dəyişikliklərin həyata keçirilməsi hesab olunur. 
    Qeyd etmək lazımdır ki, struktur dəyişiklikləri sahəsində tətbiq olunacaq fəaliyyətlər strateji əhəmiyyətə malikdir. Aydındır ki, bütün münasibətlərdə optimal olan real iqtisadi struktur mövcud deyildir və olmayacaqdır. Belə hallarda, iqtisadi nəzəriyyədə yeni yanaşmalar, mövcud iqtisadi vəziyyətin tənqidi təhlili, əməli təcrübənin obyektiv qiymətləndirilməsi olmadan həyata keçirilməsi mümkün olmayan iqtisadiyyatda struktur dəyişiklikləri proqramının işlənib hazırlanması xüsusi əhəmiyyət kəsb edir. 
    Struktur dəyişikliklərin tədqiq olunmasının əhəmiyyəti, həmçinin bu məsələlərin yerli və xarici iqtisadi ədəbiyyatlarda kifayət qədər işlənməməsi ilə şərtlənir.
    Struktur dəyişikliklərin tədqiqinin müasir mərhələsi keçid dövrü problemlərinin kifayət qədər dərin öyrənilməsi ilə xarakterizə olunur. Müasir elmi mühitdə struktur dəyişiklikləri problemlərinin tədqiqi və qanunauyğunluqlarının aşkarlanmasına onların ictimai sistemin sosial-iqtisadi tərəqqisi ilə qarşılıqlı əlaqəsinin öyrənilməsinə daimi maraq olmuşdur. Lakin buna baxmayaraq, iqtisadi ədəbiyyatlarda struktur dəyişiklikləri problemi hələ də kifayət qədər işlənməmiş qalır.
    Kurs işinin əsas məqsədi iqtisadiyyatda struktur dəyişikliklərin vahid nəzəriyyəsinin, tədqiqat metodologiyasının yaradılması, iqtisadiyyatda struktur dəyişikliklərin əsas istiqamətləri, onların iqtisadi sahələrin yerləşdirilməsinə təsiri və s. hesab olunur ki, qarşıya qoyulan bu məqsədlər aşağıdakı bölmələrdə tədqiq  olunmuşdur:
· Sahələrin və regionların struktur dəyişikliklərin nəzəri əsaslandırılması və institutsional təminatı.
· İqtisadiyyatın sahələrində struktur dəyişikliklər həmin sahələrin rəqabətqabiliyyətliliyinin artırılması amili kimi.
· Müasir mərhələdə Azərbaycanda struktur dəyişikliklərin və struktur islahatların əsas istiqamətləri

     

















Sahələrin və regionların struktur dəyişikliklərin nəzəri əsaslandırılması və institutsional təminatı

    Ölkə iqtisadiyyatı – mürəkkəbliyin müxtəlif aspektlərinə: struktur, funksional, alqoritmik, məlumat, inkişaf istiqamətlərinə malik mürəkkəb sistemin təşkilidir.
    Sistem şəklində iqtisadiyyatda struktur dəyişiklikləri , onun elementlərinin müxtəlifliyi, onlar arasındakı əlaqələrin mürəkkəbliyi, ierarxiya səviyyələrinin kəmiyyəti, alt sistemlər rolunu yerinə yetirən makroiqtisadiyyatın bütün element və bloklarının xarakteri ilə müəyyən olunur.
    Lakin iqtisadiyyatın strukturuna xüsusi mürəkkəbliyi iqtisadiyyatın canlı, daima mövcud , dinamik orqanizm edən müxtəlif qarşılıqlı əlaqəli proseslərin (təkrar istehsal, resurs, investisiya, innovasiya, maliyyə, əmək, texnoloji) məcmuluğu verir.
    İqtisadiyyatın mövcud strukturu  ictimai əmək bölgüsünün, cəmiyyətin sosial strukturunun formalaşması, insanların tələbatlarının artımı və dəyişməsi, elmi-texniki tərəqqi, öz növbəsində istehsal qüvvələrinin mürəkkəbləşməsinin uzunmüddətli proseslərinin təsiri altında təşəkkül tapmışdır.
    İqtisadiyyat sahəsində ictimai istehsalın strukturuna əsas proporsional asılılıqları və ictimai əmək bölgüsünün vəziyyətini əks etdirən sahələr arasında qarşılıqlı əlaqəyə xüsusi diqqət yetirilir. 
    İqtisadi nəzəriyyə uzun müddət iqtisadiyyatı ictimai-iqtisadi münasibətlərin məcmusu, həmçinin istehsalın uyğun sahə və növlərinin daxil olduğu təsərrüfat kimi nəzərdən keçirmişdir. İqtisadiyyatın və onun strukturunun belə sadələşdirilmiş anlayışı müasir strukturun, o cümlədən bütövlükdə iqtisadi siyasətin işlənib hazırlanması üçün ciddi metodoloji əsas kimi xidmət göstərə bilməz.
    Hal-hazırda ən geniş yayılmış anlayış iqtisadiyyatın ictimai-iqtisadi münasibətlərin, müntəzəm qarşılıqlı əlaqədə istehsal qüvvələrinin münasibətlərinin məcmusu kimi müəyyənləşdirilməsi hesab olunur. Ictimai-iqtisadi münasibətlər sırasında texnoloji, texniki-iqtisadi, bölgü-mübadilə, sosial-iqtisadi, təşkilati-iqtisadi münasibətlər fərqləndirilir. Istehsal qüvvələri haqqında anlayış əsasında mülkiyyətin bazis münasibətləri yalnız istehsal vasitələrinə deyil, eyni zamanda istehsal qüvvələrinin tərkibinə daxil olan digər resurs amillərinə münasibətdə şərh edilir.
[bookmark: _GoBack]    Ictimai əmək bölgüsü sisteminə uyğun olaraq, istənilən ölkənin iqtisadiyyatını sahələrin, xalq təsərrüfatının sahələrinin, regionların, müəssisə və təşkilatların qarşılıqlı əlaqəli iqtisadiyyatlarının məcmusu kimi müəyyənləşdirmək olar və bütün bu iqtisadiyyatlar yalnız qarşılıqlı əaqədə deyl, həm də sistemlər daxilində ən ali qaydada altsistem rolunu yerinə yetirirlər. Məsələn, sahələr iqtisadiyyatı müəssisə, təşkilat, digər firmaların iqtisadiyyatından ibarətdir, regional iqtisadiyyat isə müəyyən strukturla sahəvi altsistemdə qruplaşdırılan müəssisə, firma və təşkilatların iqtisadiyyatından ibarətdir.
    İqtisadiyyat elmi əsaslandırmışdır ki, istənilən davamlı iqtisadiyyat –bu öz-özünə təkrar istehsal sistemidir. O, istehsal mərhələsini hazırlayır, məhsul istehsal edir, onun bölgüsünü, mübadiləsini həyata keçirir və istehlakın bu və ya digər formasını təmin edir.(istehsal, ictimai, məişət)
    Bu şəkildə, iqtisadiyyat-bu konkret istehlak nemətlərinin təkrar istehsal prosesinin bütövlükdə məcmusudur. Iqtisadiyyata kifayət qədər geniş yayılmış sadə yanaşma  resurslar kompleksinin təşkili(maddi-texniki, əmək, kapital, intellektual, investisiya və s.) və ictimai təkrar istehsal sistemi çərçivəsində onlardan səmərəli istifadə üzrə proseslərin məcmusudur. 
    Iqtisadiyyatın çox aspektli anlayışı onun strukturunun müxtəlif növlərinin fərqləndirilməsi üçün cari metodoloji baza hesab olunur.
    Iqtisadiyyatın siyasi iqtisadi strukturu.  O, xalq təsərrüfatının strukturunu sahələr, ərazilər, mülkiyyət növləri üzrə proporsional bölünmüş müxtəlif istehsal qüvvələrinin məcmusu kimi göstərir. Strukturun siyasi iqtisadi anlayışı istehsalın xüsusi və maddi amillərinin regionlar, iqtisadi zonalar, ərazi kompleksləri üzrə bölgüsünün strateji və taktiki əsasında durur. Siyasi iqtisadi struktura ictimai-iqtisadi münasibətlərin də strukturu daxil edilir.
[image: ]
Şəkil 1. İqtisadiyyatın siyasi iqtisadi strukturu.

Şəkil 1-də iqtisadi strukturun siyasi iqtisadi anlayışı ilə qarşılıqlı əlaqədə təşkil olunan istehsal qüvvələri və ictimai-iqtisadi münasibətlər sistemi verilmişdir.

    Iqtisadiyyatın təşkilati-funksional strukturu təşkilatların və idarəetmə səviyyəsi üzrə, həmçinin maraqlar çərçivəsində, iqtisadi sabitlik (o cümlədən struktur) üzrə milli iqtisadiyyatı əks etdirir. Iqtisadi ədəbiyyatlarda iqtisadiyyatın strukturunu hər şeydən əvvəl təşkilati-idarə nöqteyi nəzərindən təhlil edirlər və bu metodoloji olaraq, təsdiq olunmuşdur, belə ki, təşkilati-texnoloji, onlarda insanların sistemli münasibətlərinin xüsusiyyətlərinə və özünü inkişafın daxili amillərinə malik struktur dəyişikliklərinin iqtisadiyyatı xalq təsərrüfatı sistemində əsas altsistem rolunu yerinə yetirir. Onlar nisbətən müstəqildirlər, lakin iqtisadi qanunlara əsasən bir-birindən asılıdırlar. Bu qarşılıqlı asılılıq ümumi tarazlıq nəzəriyyəsi ilə təsdiq olunur; o sahələrarası balansın yekununda və iqtisadiyyatın optimal inkişafının makro modellərində nəzərə alınır.
    Iqtisadiyyatın təkrar istehsal strukturu. Belə yanaşma hər zaman istehsalın strukturunun təhlilinin elmi əsası hesab olunmuşdur. Təkrar istehsal nəzəriyyəsinə əsaslanaraq, xalq təsərrüfatının strukturunun əsas elementləri və onun tərkibi, onun inkişaf qanunauyğunluğunu, onun strukturunun dəyişməsinə və təkmilləşməsinə təsir göstərən amilləri müəyyənləşdirirlər.
    İqtisadiyyatın müasir ictimai təkrar istehsal strukturu, əsas struktur asılılıqları, həmçinin iqtisadi təkrar istehsal sisteminin özünü idarə mexanizmi, özünü inkişafın əsas amillərinin formalaşması mexanizminin göstərildiyi müntəzəm olaraq, bərpa edilən təkrar istehsal tsikli şəklində verilə bilər. Real təcrübədə təkrar istehsal yanaşma iqtisadiyyata konkret istehlak nemətlərinin təkrar istehsalı proseslərinin yekunu kimi baxmağa imkan verir. 
    İqtisadiyyatın strukturunun təhlilinin təkrar istehsal prinsipi  onu müntəzəm fəaliyyətdə, dəyişiklikdə olan, öz-özünü inkişaf etdirən və özünü bərpa edən dinamik kateqoriya kimi xarakterizə etməyə imkan verir.
    İqtisadiyyatın texnoloji strukturu. İqtisadiyyatın strukturuna belə yanaşma onu birnövlü məhsul və xidmətlər qrupunun istehsalının texnoloji bazasını müəyyənləşdirən texnoloji zəncirlərin, üsulların, bütövlükdə texnoloji törəmələrin məcmusu kimi verməyə imkan verir.
    İqtisadiyyatın resurs strukturu. İqtisadiyyatın istehsal və cəmiyyətin sonsuz tələbatının daha yüksək və ya maksimal dərəcədə ödənilməsini təmin edən resurslardan səmərəli istifadə üzrə proseslərin məcmusu kimi verilməsi iqtisadiyyatın əsas resursların qarşılıqlı əlaqəli təkrar istehsal prosesləri üzrə müəyyən strukturunun təşkilinə əsas verir.
    Rəsmi sənədlərin, o cümlədən iqtisadi inkişaf problemləri üzrə elmi nəşrlərin təhlili idarəetmə mütəxəssislərinin və xalq təsərrüfatında struktur dəyişikliklərinin tədqiqatçılarının  əsas diqqəti təşkilati-funksional struktura, eyni zamanda sahəvi, iri, orta və kiçik istehsal formalarının qarşılıqlı əlaqəsinə, sahələr və regionlar üzrə kapital qoyuluşlarının bölgü nisbətlərinə; texnoloji sistemlərin ayrılmasına yönəltməsi haqqında nəticə çıxarmağa imkan verir.
    İqtisadiyyatın strukturunun belə forması dövlətin struktur siyasətinin mahiyyətini, məqsəd, vəzifə, həyata keçirilməsi istiqamətləri və mexanizmini məzmunsuzlaşdırır, onun vaxt çərçivəsini daraldır, nəticədə ölkə iqtisadiyyatının struktur dinamikasına və quruluşuna onun müsbət təsirinin səmərəliliyini azaldır.
    Dövlətin struktur siyasəti iqtisadiyyatın mürəkkəb çoxaspektli strukturuna uyğun olmalı və onun transformasiyasının əsas obyektiv tendensiyaların nəzərə almalıdır. 
    Dövlətin struktur siyasəti sistemli iqtisadi siyasətin bir hissəsi hesab olunur və dövlətin struktur siyasəti investisiya, elmi-texniki, innovasiya, sənaye, aqrar, maliyyə, həmçinin regional siyasətlə fəal qarşılıqlı əlaqədə olan altsistem kimi nəzərdən keçirilir. Dövlətin struktur siyasətinin əsasında iqtisadiyyatın prioritet sahələrinin seçilməsi və onların inkişaf etdirilməsi durur.
    Struktur siyasətini, iqtisadiyyatda və sosial sahədə strateji və taktiki məsələlərin həlli vasitəsi kimi dövlətin struktur və struktur dəyişikliklərinə münasibətini əks etdirən, daha optimal proporsional asılılıqların və müxtəlif altsistemlər və iqtisadiyyatda, onun sahələrində, səviyyələrində, təkrar istehsal mərhələlərində və proseslərində elementlər arasındakı struktur əlaqələrinin təyin olunmasında dövlət hakimiyyəti orqanlarının fəaliyyətinin məqsəd, vəzifə, istiqamətləri, həmçinin mexanizmini müəyyənləşdirən sosial-iqtisadi siyasətin bütöv tərkib hissəsi kimi xarakterizə etmək olar. 
    Bununla yanaşı nisbətlərin və iqtisadi struktur dəyişikliklərin optimallığı bazar iqtisadiyyatının fəaliyyətinin fərqləndirilmiş iqtisadi səmərəliliyi meyarı nöqteyi-nəzərindən qiymətləndirilir.
    Xüsusi qarşılıqlı əlaqə struktur, investisiya və innovasiya siyasətləri arasında mövcud olur. Mahiyyət etibarilə struktur siyasəti investisiya və innovasiya siyasətləri vasitəsilə müəyyənləşdirilir, belə ki, bu və ya digər struktur əlaqələrin, iqtisadi nisbətlərin dəyişməsi hər şeydən əvvəl hər bir struktur elementinin əsas tərkib hissələrinin kəmiyyət və keyfiyyət dəyişmələri vasitəsilə baş verir və onları müasir şəraitdə investisiya və innovasiya siyasəti olmadan həyata keçirmək olmaz.
    İqtisadi nisbətlərin və struktur əlaqələrinin optimallığı nisbi anlayışdır, belə ki, bir çox hallarda hər bir konkret iqtisadiyyatın inkişafının məqsəd və vəzifələrindən, onun altsistemlərindən, resurs amillərin məcmusundan asılıdır. Buna görə də, hətta birnövlü sistemlərdə(məsələn, regional iqtisadiyyatda) optimal strukturlar müxtəlif ola bilər.
    Səmərəli struktur siyasətinin işlənib hazırlanması və həyata keçirilməsi milli iqtisadiyyatın və onun tərkib hissələrinin strukturunun formalaşması sahəsində elmi əsaslandırılmış bilik, bütün səviyyələrdə təsərrüfat sisteminin təhlili, müxtəlif siyasətlərin qarşılıqlı əlaqəsi, əsas nisbət əlaqələrinin dəyişilməsinin dünyəvi tendensiyaları, elmi-texniki tərəqqinin qanunauyğunluğu və onun əsas tendensiyaları, tsiklik iqtisadi dinamika, investisiya və innovasiya siyasətinin effektivliyi hesab olunur. 
    Makroiqtisadi struktur dinamikasında ən mühüm müasir obyektiv tendensiyalar sırasına dünya iqtisadçıları aşağıdakıları aid edir:
· iqtisadiyyatda milli iqtisadiyyatın innovasiya tipinə keçilməsi ilə əlaqədə elmtutumlu istehsalın xüsusi çəkisinin, əhəmiyyətinin artımı;
· ictimai istehsalın istehsal qabağı mərhələsinin və müvafiq olaraq, istehsalın intellektual, investisiya, struktur üzrə sahibkar hazırlığı;
· ÜDM-da xidmətlərin payının artımı, iqtisadiyyatda xidmət sektorunun differensasiyasının artması;
· infrastruktur sahələrinin başlıca inkişafı(nəqliyyat, məlumat sistemi, bazar infrastrukturu)
· iqtisadiyyatın dinamikasında sosial yönümlülüyün güclənməsi
· regional iqtisadi kompleksin müntəzəm formalaşması əsasında sosial-iqtisadi və elmi-texniki inkişafının tarazlaşdırılması;
· qeyri-səmərəli istehsal, müəssisə, sahələr, fəaliyyət növlərinin, bazar tərəfindən tələb olunmayan məhsulların aradan qaldırılması;
· iqtisadiyyatda struktur dəyişikliklərinin sosial-iqtisadi sabitlik və iqtisadi təhlükəsizliyə yüksələn istiqaməti;
· dünya təsərrüfatında bütövlükdə artım şəraitində milli iqtisadiyyatın beynəlxalq əmək bölgüsünə struktur uyğunlaşmasına artan tələbat;
· istehsal aparatının geniş miqyaslı texnoloji təzələnməsi şəraitində istehsal istehlakının qabaqlayıcı artımı;
· struktur dəyişikliklərində, müxtəlif siyasətlərin koordinasiyasında dövlət tənzimlənməsinin rolunun güclənməsi.
    Mövcud struktur və onda dəyişikliklərin səmərəliliyinin qiymətləndirilməsinin başlıca meyarları cəmiyyətin inkişafında əsas sosial-iqtisadi məqsədlərə nail olmaqla onların uyğunluğu hesab olunur.
    Dövlətin struktur siyasəti dəyişən vəzifələr, daxili və xarici şərtlərlə əlaqədar iqtisadiyyatda vaxtlı struktur dəyişikliklərini həyata keçirmək iqtidarındadır, məqsədli istiqamətlər kimi yalnız sosial-iqtisadi məqsədləri deyil, həmçinin mövcud strukturun xarakterik xüsusiyyətlərindən istifadə etməlidir. Bu xarakteristika kimi, a)iqtisadi nisbətlər və onların dinamikası(məsələn, yığım və istehlakın nisbəti, mülkiyyətin ictimai və xüsusi forması, maddi istehsal və xidmət sahələri və); b)uyğun makroiqtisadi göstəricilərdə ayrı-ayrı sahələrin fəaliyyət növlərinin xüsusi çəkisi(məsələn, ÜDM-də, əmək resurslarında, məşğul əhalidə və s. pay); c)konkret sosial-iqtisadi nəticələrə nail olmaq üçün ayrı-ayrı amillərin-resursların təsir dərəcəsi, səmərəlilik (məsələn, yeni texnologiya və ya innovasiya sahibkarlığın iqtisadi artımın təmin edilməsində təsirinin xüsusi çəkisi, yeni texnoloji sistemin payının artımı, elmtutumlu məhsulların ixracının artması, ayrı-ayrı məhsullara daxili tələbin təmin edilməsində idxalın payının aşağı salınması); d)regionların sosial-iqtisadi inkişafında təbəqələşmənin aşağı salınması və onların əhalisinin həyat təminatı; e)dünya bazarında iqtisadiyyatın əsas sektorlarının başlıca istehsal həlqələrinin rəqabətqabiliyyətliliyi.
    İqtisadiyyatda baş verən struktur dəyişikliklərinin mahiyyətini dərk etmək üçün ilk növbədə dövlətin struktur siyasətinin əsas məqsəd, vəzifə və istiqamətlərini şərhini vermək lazımdır.
                                                                                                                                              Cədvəl 1
	Məqsəd və vəzifələr
	İstiqamətlər

	İqtisadiyyatın özünü inkişafın kompleks resurs bazasının hazırlanması(geniş ictimai təkrar istehsal).
Elmi-texniki və innovasiya sahələrinin inkişafı hesabına daha çox enerji və resurs ehtiyatının təmin edilməsi.
İqtisadiyyatın səmərəli inkişaf meyarı əsasında mülkiyyətin bütün formalarının proporsional inkişafı.
İqtisadiyyatın ilkin həlqələrinin rəqabətqabiliyyətliliyinin və iqtisadi davamlılığının təmin edilməsi.
Regionların –ölkə subyektlərinin sosial-iqtisadi inkişaf səviyyəsinin tarazlaşdırılması
	İlkin istehsal həlqəsinin yenidən qurulması.
İqtisadi münasibətlərdə mütərəqqi idarəetmə üsullarının inkişafı.
Elm, istehsal və bazarın inteqrə olunması.
 İstehsal, ictimai və şəxsi istehlak arasındakı optimal qarşılıqlı münasibətin gözlənilməsi. 
İqtisadiyyatın sahəvi strukturunun optimallaşdırılması.
İstehsal və bazar bölgüsündə iri və kiçik formaların qarşılıqlı əlaqəsinin optimllaşdırılması.
Fəaliyyətin prioritet sahələrinin məhsullarına tələbin stimullaşdırılması.
İnvestisiya fəaliyyətinin aktivləşdirilməsi.



     
    
   
    
    









    Iqtisadiyyatda struktur dəyişiklikləri əvvəlki sahə nisbətlərinin, istehsalın başlıca texniki müasirləşdirilməsi; rəqabətqbiliyyətli məhsulların buraxılışının təmin edilməsi; iqtisadiyyatın yeni düzgün strukturunun formalaşdırılması; təsərrüfat əlaqələri sisteminin səmərələləşdirilməsi məqsədlərini izləməlidir. Bütün bu dəyişikliklərin mahiyyəti cəmiyyətin istehsal qüvvələrinin dünya təsərrüfatı əlaqələrinə fəal qoşulmuş bazar iqtisadiyyatı tələblərinə uyğunlaşdırılmasından ibarətdir.
    Struktur dəyişiklikləri həm daxili, həm də xarici amillərin təsiri altında baş verə bilər. Daxili və xarici səbəblər problemi struktur dəyişikliklərinin öyrənilməsində çox böyük əhəmiyyət kəsb edir. Elmi-texniki tərəqqi, rəqabət, xarici iqtisadi konyukturada dəyişikliklər, sosial-iqtisadi irəliləyişlər və digər çoxsaylı amillərin təsiri altında baş verən struktur dəyişiklikləri istənilən iqtisadiyyatda baş verir. Onlar həm mənfi, həm də müsbət istiqamətli ola bilər. Mənfi dəyişikliklər istehsal və investisiyanın azaldılmasında, müəssisələrin dayandırılması, bağlanması və ləğvində, daha zəif, həyat qabiliyyəti olmayan və sadəcə təsərrüfat sisteminin lazımsız seqmentinin aradan qaldırılmasında özünü göstərir. Müsbət istiqamətli dəyişikliklər istehsal və kapital qoyuluşlarının artımında, müəssisənin iş fəaliyyətinin səmərəliliyinin yüksəlməsində, dəyişən mühit tələblərinə adekvat olan təsərrüfat həlqələrinin rəqabətqabiliyyətinin formalaşmasında aşkarlanır. 
    Planlı iqtisadiyyatdan bazar iqtisadiyyatına keçidin təcrübəsi göstərir ki, struktur dəyişikliklərinin iki qütb modeli mövcuddur. Onlardan birincisi-Çin üçün xarakterikdir və müsbət istiqamətli dəyişikliklərə üstünlük verilir: istehsal, investisiya və ixracın həcmi artır; mütərəqqi texnologiya ilə təchiz edilmiş müasir müəssisələr yaranır; xaricdən iri kapital qoyuluşu axınları baş verir; əhalinin real gəlirlərinin səviyyəsi qalxır. İkinci model üçün mənfi dəyişikliklər xarakterikdir ki, burada istehsalın böhranı xüsusilə böyük əhəmiyyət kəsb edir.
    Struktur dəyişiklikləri modellərini xarakterizə edən amillər sırasında, birinci-onların mahiyyətini şərtləndirən institutsional islahatlar, ikincisi-islah texnologiyaları fərqləndirilir.
    Planlı iqtisadiyyatdan bazar iqtisadiyyatına keçid zamanı iki prinsipial yanaşma –təkamül yolu və “şok terapiyası” mövcuddur. Təkamül yolu strategiyası dərin ictimai dəyişikliklərlə əlaqədar risklərdən qaçmaq və ölkədə siyasi həmrəyliyi təmin etməyin zəruriliyinə əsaslanır. Belə strategiyanın həyata keçirilməsi təsərrüfatın əsas parametrlərini-qiymət, tələb və gəlirlərin səviyyəsini stabil vəziyyətdə saxlamağa imkan verir. Bu müəssisələrə yeni şəraitə uyğunlaşmağa, dövlətə isə-əsas diqqəti islahatlara yönəltməyə kömək edir.
    “Şok terapiyası” yolu ilə ilk öncə Şərqi Avropa ölkələri getmişlər. Bu yolun seçilməsinin mahiyyəti bazar iqtisadiyyatına keçid müddətini minimallaşdırmaqla yanaşı, eyni zamanda onun siyasi dönməzliyinə nail olmaq cəhdi bəzən keçid böhranı adlanan dərin ümumtəsərrüfat böhranına səbəb olan iqtisadiyyatda kəskin qeyri-sabitliyə səbəb olur.
    Qeyd etdiyimiz kimi struktur dəyişiklikləri müəyyən amillərin təsiri altında baş verir və bu amillər sırasında elmi-texniki tərəqqini qeyd edə bilərik. Belə ki, cəmiyyətin maddi-texniki bazasını islah edən ETT mikro, mezo və makro səviyyələrdə iqtisadiyyatda struktur dəyişikliklərinə səbəb olur. Qeyd etmək lazımdır ki, istehsalın texnoloji strukturunda dəyişikliklər elmi biliklərin maddiləşdirilməsində ilkin sahə hesab olunur, keyfiyyət parametrlərinin dəyişilməsi və istehsal resurslarının strukturunda dəyişiklikləri xarakterizə edir.
    Iqtisadiyyatın strukturunun texnoloji bölməsi təşkilati bölmə ilə üzvi surətdə əlaqədədir. Təşkilati-iqtisadi struktur vasitəsilə istehsal qüvvələri və istehsal münasibətləri arasında qarşılıqlı əlaqə baş verir. Iqtisadiyyatın texniki və təşkilati strukturu arasında düz və əks əlaqə mövcuddur. Texnika və texnologiyada dəyişiklik istehsalın təşkili və onun idarə edilməsində struktur dəyişikliklərinə səbəb olur. Eyni zamanda elmi biliklərin maddiləşdirilməsinin sürəti və texniki yeniliklərin genişlənməsi əhəmiyyətli dərəcədə mövcud təşkilati strukturun tez bir zamanda dəyişən cəmiyyət tələbatlarına uyğunlaşması qabiliyyətindən asılıdır. 
    Iqtisadiyyatda struktur dəyişikliklərin digər səbəbi əmək bölgüsüdür. K.Marks onu istehsalın, deməli bütövlükdə iqtisadiyyatın maddi bazası kimi nəzərdən keçirmişdir. Əmək bölgüsü kateqoriyası yalnız texniki deyil, həm də xalq təsərrüfatının iqtisadi struktur bazasını xarakterizə edir.
    Struktur dəyişikliklərin digər səbəbi kimi mülkiyyət münasibəti, hər şeydən əvvəl istehsal vasitələrinə münasibəti qeyd etmək olar. Struktur dəyişiklikləri və istehsal vasitələrinə mülkiyyət anlayışları bir-biri ilə sıx əlaqədədirlər. İstehsal vasitələrinin mənimsənilməsi və özgəninkiləşdirilməsi münasibəti kimi özünün klassik siyasi iqtisadi anlayışında hakim istehsal münasibətləri nöqteyi-nəzərindən mövcud real iqtisadi strukturu əks etdirir və öz növbəsində istehsal, istehsal olunmuş məhsulun bölgüsü, mübadilə və istehlakı strukturunu müəyyənləşdirir. Əgər struktur dəyişiklikləri fasiləsiz prosesdirsə, onda istehsal vasitələrinə mülkiyyət hər bir vaxt kəsiyində verilmiş prosesin sosial-iqtisadi mahiyyətini əks etdirən nəticədir. Cəmiyyətin iqtisadi strukturunun inkişafı-mülkiyyətin bir formasından digər formasına keçiddir.
    Struktur dəyişikliklərin digər bir səbəbi kimi iqtisadiyyatda müxtəlif növ tsiklik prosesləri qeyd edə bilərik. Q. Menşanın fikrincə “bazis innovasiyaların axını, qabarma və çəkilmə dinamikası iqtisadi strukturda dəyişiklikləri müəyyənləşdirir...”
    Obyektiv iqtisadi qaydada tsiklik tərəddüdlərin bir neçə növü məşhurdur. Onlardan O. Tofflerin uzun dalğaları, Kondratyevin uzun dalğaları, əhəmiyyətsiz texnoloji təkmilləşdirmə ilə əsas kapitalın təzələnməsinin qısa dalğaları. Bu tsikllərin hər biri struktur dəyişikliklərinə müəyyən dərəcədə təsir göstərir. 
    S. M. Menşikov və L. A. Klimenko iqtisadi tsiklları struktur böhranları və dəyişiklikləri ilə əlaqələndirirlər. Ayrılıqda onlar iqtisadi strukturda dəyişikliklər vasitəsilə “uzun dalğaların” yuxarı və aşağı nöqtələrini müəyyənləşdirirlər. Iqtisadiyyatda struktur dəyişiklikləri bir sıra göstəricilərlə xarakterizə olnur ki, onlara struktur dəyişiklikləri indeksi (struktur dəyişikliklərin kütləsinin müəyyən vaxt kəsiyində dəyişməsi), struktur dəyişikliklərin sürəti (vaxt vahidində struktur dəyişikliklərin kütləsinin dəyişilməsi sürəti), intensivliyi (iqtisadi subyektlərin məcmu maraqları və müəyyən vaxt anına onların dəyişilməsi sürəti arasındakı qarşılıqlı əlaqə), gücü (fərdin öz iqtisadi marağını həyata keçirməsi və müəyyən tələbatın ödənilməsi istəyi və qabiliyyəti), struktur dəyişikliklərin istiqaməti (sosial-iqtisadi tərəqqi istiqaməti xüsusunda struktur dəyişiklərin istiqamətini əks etdirən göstərici), keyfiyyəti, multiplikatoru və s. aid edilir. 
    Bütün bu qeyd olunanlardan belə bir nəticə çıxarmaq olar ki, ümumi sosial-iqtisadi siyasətin bir hissəsi hesab olunan dövlətin struktur siyasəti iqtisadiyyatın dövlət tənzimlənməsi sistemində xüsusi rol oynayır. Struktur dəyişiklikləri isə istənilən siyasətin: sənaye, investisiya, elmi-texniki, innovasiya, maliyyə, pul-kredit və s. bir hissəsi hesab olunur. Buna görə də, onun işlənib hazırlanması və həyata keçirilməsi yalnız dövlət təşkilatlarının qayğısı hesab olunmamalıdır.
    Struktur siyasəti dövlət hakimiyyət orqanlarının milli iqtisadiyyatın quruluşu anlayışı, onun elementləri, onların proporsional asılılıqları və struktur əlaqələri, həmçinin onların fəaliyyət qanunauyğunluğu və cəmiyətin sosial-iqtisadi inkişafının taktiki və strateji məqsədləri daha səmərəli nail olunması üçün iqtisadiyyatın tənzimlənməsinin təcrübi fəaliyyətində bu biliklərdən istifadə ilə xarakterizə olunur. 
    Müasir dövrdə bazar iqtisadiyyatına keçid şəraitində daxili və xarici bazarların tələblərinə müvafiq olaraq həyata keçirilən struktur dəyişiklikləri vasitəsilə müntəzəm olaraq, iqtisadiyyatın dinamikasının canlandırılması və iqtisadi artım məqsədilə obyektiv və subyektiv zəminlər yaradılmalıdır. Lakin dövlətin struktur siyasəti buna qabil deyildir. Müxtəlif istiqamətlər üzrə razılaşdırılmış səylər lazımdır: struktur, innovasiya, investisiya, sənaye, sosial. Lakin mütərəqqi struktur dəyişikləri iqtisadi dinamikanın müsbət yüksəlişi üçün əsas şərait, bazanı yaradır. Bu nöqteyi-nəzərdən , sosial indikatorların dəyişilməsi üzrə bu və ya digər dövrdə struktur siyasətinin səmərəliliyinin qiymətləndirilməsi düzgün deyildir. Onlara struktur dəyişiklikləri aparılan zaman istiqamətlənmək lazımdır. Lakin bu zaman struktur dəyişiklikləri və sosial nəticələr arasındakı vaxt laqını nəzərə almaq lazımdır.
    















İqtisadiyyatın sahələrində struktur dəyişiklikləri, həmin sahələrin rəqabətqabiliyyətliliyinin artırılması amili kimi.
    Dünya qloballaşması iqtisadiyyatın yenidən qurulması dövründə dünya təsərrüfat əlaqələri hesab olunan beynəlxalq münasibətlər sahəsinə aid edilir. Bu o deməkdir ki, bu sahədə ticarət transaksiyası daxili iqtisadiyyat, istehsal, demoqrafiya, ekologiya, sosial münasibətlər, hüquq, siyasət və digər sahələrə toxunur.
    Azərbaycanın irsən keçmiş iqtisadi vəziyyəti ondan ibarət idi ki, o uzun müddət kommunist imperiyası - SSRİ-nin tərkibində olduqdan sonra iqtisadi və siyasi müstəqillik əldə etmişdir. Lakin suverenlik əldə etdikdən sonra Azərbaycan öz iqtisadi və sosial-siyasi problemləri ilə qarşı-qarşıya durmuşdur. Ölkə demək olar ki, sıfırdan başlayaraq öz dövlət quruluşunu yaratmalı, özünün iqtisadi və sosial siyasətini işləyib hazırlamalı olmuşdur. Burada ondan başlamaq lazımdır ki, Azərbaycan iqtisadiyyatı çoxsahəlidir. Zəngin təbii resurslar və istehsal-texniki potensial hesabına Azərbaycan Respublikası SSRİ tərkibində Rusiya ilə yanaşı iki respublikadan biri idi ki, respublikalararası tədarükdə müsbət saldoya malik idi. Iqtisadiyyatın bu milli xüsusiyyətini respublika hökuməti radikal struktur dəyişiklikləri zamanı nəzərə almalıdır. Iqtisadiyyatda struktur dəyişiklikləri qlobal məqsədə - bazar şəraitində iqtisadiyyatı işə hazırlamaq hesab olunur.
    Struktur dəyişikliklərin həm müəyyən sahələr, həm də sektorlar istiqamətində həyata keçirilməsi nəzərdə tutulmuşdur. Struktur dəyişikliklərin ana xətti isə hökümət tərəfindən müəyyən sahəvi prioritetlər əsasında iqtisadiyyatın sahələrinin oyanması və inkişafı hesab olunur. Bunlarla yanaşı, struktur dəyişikliklərin əsas meyarlarından biri kimi enerji resurslarından istifadənin səmərəliliyinin artırılmasının təmin edilməsi qəbul olunmuşdur.
    Müstəqilliyin ilk illərində və mövcud mərhələdə strateji vəzifə kimi dövlət əsas yeri yanacaq-energetika kompleksi, həmçinin kimya, neft-kimya və metallurgiya sənayesi sahələrinin tutduğu iqtisadiyyatın dinamik artımının təmin edilməsi qəbul olunmuşdur. Bugünkü şəraiti nəzərə almaqla, sənaye siyasəti yüksək səmərəli texnologiya və rəqabətqabiliyyətli istehsal əsasında xarici kapitalın cəlb edilməsi ilə milli hissənin iştirakı ilə sənaye kompleksinin yaradılmasından ibarətdir. Belə struktur açıq iqtisadiyyat şəraitində daxili və xarici bazarda tələbin konyukturasını nəzərə almaqla sənaye sahələrinin köklü surətdə müasirləşdirilməsinin strateji proqramının həyata keçirilməsi hüdudunda formalaşır. 
    Bizim sənayedə investisiya cəlbediciliyini milli kadr-resurs potensialının ehtiyatı, xammal təminatı və istehsal olunan məhsulların satılma qabiliyyəti nəzərə almaqla müəyyənləşdirilir.
    Azərbaycan hökuməti hesab edir ki, iri sənaye müəssisələrinin sağlamlaşdırılması fərdi layihələr və bitmiş istehsal tsiklindən ibarət müəssisələrin daxil olduğu səhmdar cəmiyyətlərin təşkili əsasında həyata keçirilə bilər. Bununla əlaqədar olaraq, milli sənayedə struktur dəyişiklərində iştiraka cəlb edilməsi məqsədilə dünyanın xarici şirkətləri ilə intensiv iş aparılır. Azərbaycan xarici şirkətlərə milli iqtisadiyyatda və ilk növbədə, yanacaq-energetika kompleksi və onların texnoloji təminatı üçün məhsul istehsal edən sahələrdə, eyni zamanda istehsal və xüsusilə energetika-resurs məsrəflərinin aşağı salınması və dünya bazarında məhsulların qiymət rəqabətqabiliyyətliliyinin təmin edilməsi üçün istehsalın kompleksliliyinin artırılması gözlənilən kimya, neft-kimya və metallurgiya sahələrinin müasirləşdirilməsində müasir biznes formalarına ən geniş spektrı təqdim edir. 
    Ayrılıqda, yapon şirkətlərinin fəal iştirak etdiyi polipropilen, benzol, toluol, etilbenzol, dixloretan, ammonyak və digər azot birləşmələri və s. istehsalının kimyəvi kompleksində yüksək təzyiq altında buxar generatorunun qurulması əsasında enerji istehsalı sisteminin yaradılması üzrə texniki layihələr hazırlanmışdır.
    Respublika hökuməti iqtisadiyyatda korporativ istiqamətin inkişafına böyük əhəmiyyət verir. Bununla əlaqədar olaraq, alüminiumun kompleks istehsalı üzrə xarici investorların iştirakı ilə korporativ şirkətlərin yaradılması üzrə layihə işlənib hazırlanır. Artıq bizim sənayemizin nəhəngi - Sumqayıt boru-prokat zavodunun yenidən qurulması layihəsi fəaliyyət göstərir və s. aydındır ki, bu layihələr ən müasir texnoloji tələblərə cavab verməlidir. Buna görə də, sənaye istehsalında yapon elmi-texniki “məktəb”inin imkanlarını nəzərə alaraq, güman edilir ki, yapon iş adamları bu layihələrdə daha fəal iştirak edə bilərlər. 
    Azərbaycan sənayesində həmçinin xarici şirkətlər üçün cəlbedici olan maşınqayırma və elektrotexnika istehsalı sahələrini qeyd edə bilərik. Bununla əlaqədar olaraq, bəzi iri birliklər üçün layihələr hazırlanmış və artıq struktur dəyişiklikləri layihələri ekspertizasından keçmişlər. Bunların sırasında kondisioner zavodları, müxtəlif təyinatlı elektrik mühərrikləri buraxan birliklər, məişət soyuducuları zavodu və s. qeyd etmək olar. Bu zavodların investisiya cəlb ediciliyini onların ənənəvi xammal bazarlarının və yüksəkixtisaslı texniki-mühəndis potensialının mövcudluğu ilə müəyyənləşdirilir. 
    Xarici kapital üçün əhəmiyyətli imkan yüngül və yeyinti sənaye sahələrində mövcuddur və bu sahələr yerli xammal təminatı və tutumlu daxili bazara malikdirlər.
    Yüngül sənaye üzrə Azərbaycan 200-dən çox müəssisəyə malik olmasına baxmayaraq, texnoloji gerilik keyfiyyət üzrə məhsulların rəqabətqabiliyyətini təmin etmir. Xarici investorlar fəaliyyət göstərən pambıq parça, yun, ipək kombinatları, tikiş və trikotaj fabriklərin müasirləşdirilməsində və özəlləşdirilməsində iştirak edə bilərlər. Məsələn, Şəki ipək kombinatının barama ipliyi istehsalının yenidən təşkilinə böyük maraq göstərilir. Mövcud layihə üzrə “İtoçu” yapon firmasının nümayəndələri ilə danışıqlar aparılır. 
    Təbii liflərin bütün əsas növlərinə malik olan Azərbaycan bu gün tamamilə kimyəvi boyaların, kimyəvi liflərin idxalından asılıdır. Bu zaman müvafiq müəssisə, o cümlədən xarici firmalarla razılaşma əsasında korporasiyaların yaradılması məqsədə uyğun olardı. 
    Hal-hazırda  torpaq və aqrar islahatlarla əlaqədar aqrar-sənaye kompleksində xüsusi bölmənin rolu artmışdır. Bəzi sahələrdə, xüsusilə kənd təsərrüfatı məhsulları emalı sahələrində şəxsi xarici firmalar fəallaşır. Məsələn, pambıq təmizləmə, çay emalı və digər bəzi sahələrə artıq xarici xüsusi investisiyalar qoyulmuşdur. Lakin yeyinti sənayesinin bəzi sahələrində istehsal ümumiyyətlə yoxdur. Belə ki, şəkərə daxili tələbat olduğu halda, Azərbaycanda qənd zavodu yoxdur. Emaledici gücün olmaması səbəbindən Azərbaycan şəkər çuğundurunun istehsalını məhdudlaşdırmağa və qənnadı məmulatların idxalını artırmağa məcburdur.
    Azərbaycanda tikinti sənayesi kifayət qədər inkişaf etmişdir. Xüsusi tikinti ilə yanaşı tikinti materialları istehsal edən müəssisələr də mövcuddur. Bu sahənin bütün müəssisələri artıq özəlləşdirilmişdir. Lakin hökumət xarici investisiyaların cəlb edilməsi məqsədilə bir neçə iri müəssisələrin idarəetmə paketini özündə saxlamışdır. Hal-hazırda tikinti materiallarına tələbatın əsas hissəsi idxal hesabına ödənilir, o cümlədən, boyalar, taxta-şalban, linoleum, gips, santexniki ləvazimatlar, kaşı və demək olar ki, tamamilə idxal olunur.
    Iqtisadi səmərəlilik nöqteyi-nəzərindən ən perspektivli sahələrdən biri kimi nəqliyyat-rabitə xəttinin inkişafına kapital qoyuluşu hesab olunur. Avropa-Asiya Transqafqaz koridorunun yaradılması üzrə həyata keçirilən proqram böyük investisiya qoyuluşları tələb edir. Lakin onlar çox tezliklə yük axınlarının intensiv artımı ilə əlaqədar olaraq, ödənilir. 
    Tutumlu investisiya bazarı Azərbaycanda dünyanın bir çox tanınmış şirkətlərinin artıq işlədiyi telekommunikasiya sahələrinin müasirləşdirilməsi və inkişafı hesab olunur.
    Bütövlükdə qeyd etmək lazımdır ki. Ölkədə iqtisadi fəaliyyətdə struktur dəyişiklikləri  artıq xarici kapitalla əməkdaşlıqda xüsusi bölmənin inkişaf özülünü qoymuşdur.
    Müstəqillik əldə etdikdən sonra Azərbaycanda neft resursları iqtisadi inkişaf və Respublikanın beynəlxalq əlaqələrində müəyyənedici amil olmuşdur. 
    90-cı illərdə neft siyasətinin əsas fəaliyyət obyekti Qafqaz-Xəzər regionu oldu. Məhz Qafqaz-xəzər regionunda “Əsrin müqaviləsi”nin imzalanması günündən neft uğrunda əsas mübarizə başlamışdır. Qərb şirkətləri və hökuməti mövcud vəziyyəti qiymətləndirərək dərk edirdilər ki, Azərbaycan əlavə olaraq- karbohidrogen və Mərkəzi Asiyanın digər nəhəng mineral ehtiyatlarına açardır. 
    Neft geosiyasəti regionda investisiya şəraitini keyfiyyətcə dəyişdirərək, Azərbaycanı dünya qloballaşmasının inkişaf prosesinə cəlb edərək, özünə yeni addımlar üçün meydan yaratmışdır.
    SSRİ-nin dağılması və yeni tendensiyalar Azərbaycanı köhnə problemlərdən azad etmədi, əksinə onlara yenilərini əlavə etdi. Ölkənin canlanma və inkişaf problemlərinin əksəriyyətinin həlli daxili və xarici məsələlərin həllini yüngülləşdirməyə, ölkəyə qərbi investisiyaların və yeni texnologiyaların gətirilməsinə imkan verən neft amili strategiyasında inteqrə olunmuşdur. Bu Xəzər neft infrastrukturunun yaranması və onun dünya (avropa) iqtisadiyyatının İEÖ-in enerji təminatı sisteminə daxil olması imkanını təmin etmişdir. 
    Azərbaycanda neft sənayesinin inkişafı nəticəsində neft şirkətləri və neft istehlakçıları ölkələri arasında yeni əməkdaşlar meydana gəlmişdir. Müntəzəm olaraq, xarici iqtisadi əlaqələr, kommersiya banklarının infrastrukturu, iqtisadi əlaqələr və diplomatik münasibətlər strukturunun formalaşması baş verirdi. 
    Azərbaycan iqtisadiyyatı artıq neftdən asılı vəziyyətdə olmağa başlayırdı. Neft sektoru sənaye istehsalının üçdə iki hissəsini və ölkədə ixracın ümumi həcminin 90%-ə qədərini təşkil edir. 
    Aparıcı qərb şirkətlərinin Azərbaycanda neft mədənlərinin işlənməsinə cəlb edilməsinin ilk addımı hələ 1989-cu ildə atılmışdır. Bunu qərbdə, xüsusilə İngiltərədə başa düşürdülər və Azərbaycandakı siyasi vəziyyət həmin ölkələr üçün daha əlverişli hesab olunurdu. 1989-cu ildə Bakıya əlaqə yaradılması məqsədilə müstəqil Ramko şirkətinin prezidenti Stiv Ramp gəlmişdir. 
    Lakin Azərbaycanın neft sahəsi də kifayət qədər inkişaf etmiş elmi və texnoloji potensiala malik olmuşdur ki, bu da əhəmiyyətli dəniz infrastrukturunun yaradılmasına imkan vermişdir.
    Müstəqillik əldə edildikdən sonra yalnız Xəzərin dəniz neftinin mənimsənilməsi üzrə deyil, eyni zamanda daha müasir və çox variantlı ixrac infrastrukturunun yaradılması imkanları haqqında konkret danışıqlar aparılmağa başlanıldı. Müəyyən vaxt üzrə neft geosiyasəti və iqtisadiyyatı amillərini və neftin qiymətlərində tərəddüdləri nəzərə almaqla Azərbaycanın ixrac infrastrukturundan asılılıq vəziyyətini marşrut, vaxt və obyektiv şəraitdən asılı olaraq, coğrafi müxtəliflikdən istifadə edərək üç istiqamətə bölürlər.
1. İxracın şimal marşrutu səmərəli olmamış, lakin həmin dövr üçün siyasi amilləri nəzərə almaqla optimal olmuşdur. Bu başlanğıc mərhələsində Azərbaycan nefti dünya bazarına çıxarılmalı idi. Həmin dövrdə şimal marşrutunun istifadəsi Azərbaycanın yeganə alternativ ixrac istiqaməti olmuşdur. 
2. İkinci marşrut-“qərb”. “Bakı-Supsa” neft daşınmasının tamamlanması ilə əlaqədar Azərbaycanın ixrac infrastrukturunda Gürcüstanda Qara dəniz neft terminalına çıxışın ikinci yolu meydana gəldi.
Bu dövrdə neft infrastrukturu və regional geosiyasət başqa istiqamət almışdır. Yeni neft infrastrukturu aydın iqtisadi üstünlüklərə malik idi. Belə ki, o demək olar ki, 200 km daha əlverişli iqtisadi zonadan keçir ki, bu da ölkənin Rusiyanın daxili və xarici amillərindən asılılığı səviyyəsini kəskin aşağı salmışdır.
3. Üçüncü marşrut –“cənub-qərb”. Qeyd etmək lazımdır ki, bir çox mütəxəssislər, ekspertlər güman edirdilər ki, BTC-nı sadəcə tikmək mümkün olayacaqdır, belə ki, siyasi amillər iqtisadi amilləri üstələyirdi. Indi fiziki olaraq, real olaraq o digər geosiyasi əhəmiyyətə malik olur, belə ki, iri dövlətlər arasında iqtisadi maraqlarla yanaşı siyasi rəqabət də mövcuddur.
    Yeni neft infrastrukturunun - BTC meydana gəlməsi dəniz limanları arasında Ceyhanın iri tonnajlı tankerlərlə Dünya okeanına çıxış əldə etməsinə imkan verir. Bu perspektivdə Azərbaycan iqtisadiyyatının inkişafını təcəssüm etdirən real neft amili oldu. BTC-in işə salınması ilə Azərbaycan real olaraq, öz iqtisadi və siyasi müstəqilliyini gücləndirir. Ikincisi BTC üçüncü Bosfordan keçək, Aralıq dənizinə çıxışı əks etdirir. Nəhayət, BTC Rusiya və İran tərəfindən siyasi təzyiqlərdən uzaq olmağa kömək edir.
    Bundan başqa BTC-in boru kəmərlərinin istehsalı qloballaşma şəraitində Azərbaycanın dünya iqtisadiyyatına inteqrasiyası istiqamətində yalnız iqtisadi deyil, həm də siyasi əhəmiyyətə malikdir, belə ki, o Xəzər hovuzunun karbohidrogen ehtiyatlarının dünya bazarına çıxarılmasında mühüm layihə hesab olunur. BTC-boru kəməri digər beynəlxalq layihəyə- nəqliyyat koridoru TRASEKA-ya təsir göstərir. 
    Neft gəlirlərinin respublika iqtisdiyyatına təsiri və onların düzgün qiymətləndirilməsi xüsusi aktuallığa malikdir. Bəs dövlət bu neft gəlirlərinin səmərəli idarə edilməsinə hazırdırmı?
    Artıq bu gün Azərbaycan ölkə iqtisadiyyatına iri valyuta daxilolmalarının mənfi nəticələrinə malikdir. Onlar özlərini milli valyutanın qeyri-real dəyərində, ixracın kəskin artımında göstərirlər. Bu gün respublikanın ÜDM-in 26%-i neft gəlirləri hesabına formalaşır, neft fondlarından transfertləri nəzərə almaqla dövlət büdcəsinin 41%-i(transfertsiz təxminən 30%) neftin hesabına formalaşır və nəhayət neft və neft məhsulları ölkə ixracının 90%-ni təşkil edir.
    Bütün bu qeyd olunanlardan belə bir nəticə çıxır ki. Ölkədə iqtisadi sahələrin səmərəli yerləşdirilməsi, onların rəqabətqabiliyyətliliyinin artırılması üçün səmərəli struktur siyasətinin həyata keçirilməsi böyük əhəmiyyət kəsb edir. Bu siyasət xüsusilə, neft sənayesinin inkişafında böyük rol oynayır. Belə ki, neft sektorunda mövcud nöqsanları aradan qaldırmaq və səmərəli struktur siyasəti həyata keçirmək məqsədilə aşağıdakılar vacibdir:
· Dövlət Neft Şirkətinin mövcud funksiya və vəzifələri dəqiqləşdirilməli, çoxpilləli idarə sistemi təkmilləşdirilməlidir.
· Neft strategiyası çərçivəsində mövcud neft emalı istehsalat birliklərinin vahid orqanda cəmləşməsi vacibdir. Alternativ variant kimi neft və qaz emalı, eləcə də özəlləşdirilməsi nəzərdə tutulmayan kimya və neft-kimya müəssisələrinin fəaliyyətini strateji cəhətdən tənzimləyən idarəetmə orqanının yaradılması üzərində də düşünmək lazımdır.
· Sərbəst fəaliyyət göstərəcək neft-qaz emalı, kimya və neft-kimya müəssisələrində mövcud idarəetmə strukturları bazar iqtisadiyyatlı ölkələrdə sınaqdan çıxmış mütərəqqi idarə strukturları ilə əvəz edilməlidir
· Müəssisədaxili idarəçilikdə differensial idarə orqanlarının yaradılması ön plana çəkilməlidir. Bu zaman xarici iqtisadi əlaqələr və marketinq fəaliyyəti ilə məşğul olan idarə orqanları işçilərinin vəzifə nomenklaturası bazar sisteminə uyğunlaşdırılmalı və onların hüquqları genişləndirilməlidir.
      
   





























Müasir mərhələdə Azərbaycanda struktur dəyişikliklərin və struktur islahatların əsas istiqamətləri

    Bazar iqtisadiyyatına keçidin xarakteri, məzmunu, onun sosial nəticələri hər bir ölkənin sosial-iqtisadi inkişafından, islahatların səmərəlilik dərəcəsindən və dövlətin iqtisadiyyatda struktur dəyişikliklərinə təsirinin intensivlik və səmərəli himayəçilik siyasətindən asılı olaraq formalaşır.
    Azərbaycanın müstəqil dövlətə çevrilməsi, bazar sisteminə keçməsi struktur problemlərinin qoyuluşunu, onun meyarlarını, göstəricilərini əsaslı dəyişikliyə uğratmışdır və müstəqillik qazandıqdan sonra ölkə iqtisadiyyatının inkişaf dinamikası, makroiqtisadi sabitlik, islahatların miqyası, dünya iqtisadiyyatına inteqrasiya məqsədilə aparılan siyasət real iqtisadi durumu qiymətləndirmək , bir sıra zəruri problemlərin həlli yollarında konstruktiv qərar qəbulunu əsaslandırmaq zəruriyyətini yaratmışdır. Azərbaycanın iqtisadi və sosial inkişafının perspektiv istiqamətlərinin əsasını məhz bu gün aparılan bazar iqtisadiyyatının təşəkkülünü təmin edən və idarəetmə fəaliyyətini təkmilləşdirən idarəetmə strukturunun təkmilləşdirilməsi təşkil edir.
    Struktur islahatlarının həyata keçirilməsi bir sıra obyektiv zəruriyyət üzündən meydana çıxır. Ölkənin iqtisadi müstəqilliyi, iqtisadi artım, əmtəə və xidmət bazarlarının daxili istehsala möhtaclığı, əhalinin rifahı və sosial tələbatın təmin edilməsi perspektiv struktur siyasətinin aparılması ilə bağlıdır. Struktur siyasət iqtisadi potensialın səmərəli istifadə olunması, istehsal sahələrinin dünya elmi-texniki tərəqqi və standartlarına uyğun məhsul istehsalına yönəldilməsi kimi nəticələri əldə etmək üçün vacibdir.
    Struktur islahatlar dünya iqtisadiyyatında Azərbaycanın mövqeyinin möhkəmləndirilməsi, onun mütərəqqi texnologiya siyasətində rolunun artması və ixracatın strukturunun təkmilləşdirilməsi üçün mühüm strateji istiqamətdir. Ölkədə həyata keçirilən struktur islahatlar respublikanın daxili təsərrüfat əlaqələrinin təkmilləşdirilməsi, onun idarə edilməsində sistemlilik və istehsal xərclərinin aşağı salınması istiqamətində mühüm rol oynayır.
    Müasir Azərbaycan Respublikasında struktur dəyişmələri işləməyən müəssisələrin yenidən qurulması, bazar tələbatına uyğun səmərəli istehsal siyasəti yeritməklə yeni iş yerlərinin açılması, əmək haqqının artımı və rəqabət mühiti yaratmaqla təşəbbüskarlığı təmin edən sosial nəticələrin dinamikasıdır. Struktur islahatlar Azərbaycan iqtisadiyyatının strateji məhsulları, onun iqtisadi potensialının iqtisadi dövriyyəyə cəlb edilməsi üçün və sahələrarası nisbətlərin və neft sektoru ilə yanaşı kənd təsərrüfatının, sosial infrastrukturun və emal sənayesinin səmərəli əlaqələndirilməsi üçün böyük əhəmiyyət kəsb edir və son illərdə iqtisadi artımın dinamik artımı, investisiya axının stimullaşdırılmasına şərait yaradılması, inflyasiyanın sabitləşməsi, ixracat yönlü istehsal potensialının formalaşdırılması və ardıcıl sosial siyasətin aparılması şəraiti struktur dəyişmələrinin əlverişli mühitini yaradır. Ali məqsədin seçilməsi ölkə iqtisadiyyatının sahə, ərazi, təsərrüfat quruluşunun məhz həmin məqsədə çatma yolunu qiymətləndirməklə və həmin tədbirlərin imkanlarını nəzərə almaqla əsaslandırılması struktur dəyişikliklərinin metodoloji əsasını təşkil edir və struktur dəyişiklikləri dinamizmi, ixtisaslaşma və kompleksləşmə, əməyə qənaət və məsrəflər, effekt modeli baxımından qiymətləndirilir.
    Yeni iqtisadi sistemə keçid mərhələsində müstəqillik əldə edən respublikamız üçün struktur siyasətinin, islahatların özünəməxsus modeli mövcuddur. Bu sahədə ilk növbədə daxili resurslara əsaslanan və sosial yönlü islahatlar məqsədə çatmaq üçün aparılan islahatlar daha realdır. Neft-energetika resurslarının istehsalı, ixracatı və istehlakının inkişafı əhalinin məşğulluğunun təmin edilməsində, kənd təsərrüfatı məhsullarının istehsalı və istehlakı kimi əsas struktur əmələ gətirən sahələrin inkişafı ən səmərəli yoldur.
    Məlumdur ki, struktur dəyişikliklərinə liberal yanaşmada əsas güc xüsusi sahibkarlığın, xüsusi investisiyanın və onların inkişafı üçün münasib şəraitin yaradılmasının üzərinə düşür. Bu o demək deyildir ki, bazar iqtisadiyyatına keçid dövründə dövlət sənaye siyasətindən,  iqtisadiyyatın üstün sahə və istehsalatlarının inkişafına yardım göstərməkdən imtina etməli, başqa sözlə, yeni iqtisadi sistemə keçid və müstəqillik şəraitində struktur probleminin həlli bütövlükdə bazarın ümidinə buraxmamalıdır. Dövlət burada daxili bazarın və xarici dünya bazarının tələblərini, ölkənin qarşısında duran problemləri həll etmək, milli iqtisadiyyatın resurslarını səfərbər edib hərəkətə gətirmək üçün müvafiq siyasətin formalaşdırılmasını tələb edir. Iqtisadiyyatı sabitləşdirmək və bazar iqtisadiyyatına keçid üçün zəruri olan struktur dəyişiklikləri iki mərhələdə həyata keçirilməlidir. Birinci mərhələdə struktur dəyişiklikləri istehsalın həcminin aşağı düşməsinin qarşısının alınması və maddi-maliyyə sabitliyinin təmin olunması üçün zəruri ilkin şərtlərin yyaradılmasına yönəldilməlidir. Bunun üçün ən başlıca ilkin şərtlərdən biri investisiya qoyuluşunun daha çox əməktutumlu sahələrə yönəldilməsidir ki, bu da investisiya qoyuluşunun fond-kapital tutumunun aşağı düşməsinə səbəb olmaqla, cəmiyyətin əsaslı vəsait qoyuluşuna ümumi tələbatı azaldır. 
    Ikinci mərhələdə, əsas siyasət daha çox iqtisadi artımın tarazlığının təmin edilməsinə və onun sürətinin artırılmasına yönəldilməlidir. Investisiyanı artırmaqla iqtisadi artımın mütənasibliyinə yalnız iqtisadiyyatda müəyyən sabitləşmə prosesi başa çatdıqdan sonra nail olmaq mümkündür. 
    Bu gün müstəqillik əldə etmiş respublikamızda struktur investisiya siyasəti ictimai iqtisadi və siyasi problemlərin təsiri altında formalaşır və struktur siyasətinin başlıca istiqaməti respublikada resursların emalı mərhələsini dərinləşdirməyə imkan verən sahələrin inkişafı ilə bağlıdır. Investisiya avans edilmiş kapitaldır və investisiyanın uzunmüddətli məqsədlər üçün qoyulması iqtisadiyyatın sahə quruluşuna təsir edir. Struktur dəyişmələr üçün qoyulan investisiya həmin dövr üçün yeni iqtisadi struktura maddi əməyə və istehsal qabiliyyətinə görə perspektiv elmi-texniki tərəqqi üçün istehsal strukturuna səbəb olur, həmçinin iş yerlərinə və məşğuliyyət səviyyəsinin yüksək olması hesabına istehlak üçün lazım olan resursların artımına səbəb olur. Son nəticədə, respublikada həyata keçiriləcək struktur-investisiya siyasəti Azərbaycanın dünya bazarına çıxış imkanlarının genişləndirilməsinə xidmət etməlidir. 
    Ümumiyyətlə, struktur dəyişmələrinin əsas meyarı əmək bölgüsünə təsir etməklə iqtisadi artımın təmin olunmasına və istehlakın təkmilləşdirilməsinə yönəlməli, ÜDM-un istehsal strukturunda əmək tutumlu sahələrin keçid dövrü üçün üstün artması strateji məqsəd olmalıdır. Bu məqsədlərə nail olunması isə ÜDM-un təkrar istehsal strukturunun təkmilləşdirilməsini tələb edir. Təkrar istehsalın səmərəli təşkilinin idarəetmə strukturu investisiya amilinin düzgün təhlili və istifadəsi yolu ilə mümkündür. ÜDM-un istehsal strukturunda mülkiyyət münasibətlərinin tənzimlənməsi və yerli resurslara əsaslanan ənənəvi fəaliyyətin təşkili və xidmət sahələrinin daha üstün artımına yönəldilən struktur dəyişmələr məhz dövlətin himayəçilik siyasəti ilə bağlıdır. 
    Azərbaycan Respublikasının ÜDM-un sahə strukturunda özəl sektor daha çox üstünlük təşkil edir. Belə ki, qeyri-dövlət sektorunun ÜDM-un sahə strukturunda xüsusi çəkisi 62%, kənd təsərrüfatı məhsulunun istehsalında 95% və əmtəə dövriyyəsində 98%-ə çatır. ÜDM-un bölgüsü və yenidən bölgüsündə istehsal yönlü vəsaitin artımı və dövlət büdcəsinin yenidən bölgüsündə rolunun artması, investisiya həcmində və kredit resurslarının tərkibində daxili resursların artması struktur islahatlarının həyata keçirilməsində dövlətin rolunu əsaslandırır. 
    Struktur islahatlarının reallaşma mexanizmi onun miqyası, əhatə dərinliyi və vəzifələri, səlahiyyət və hüquqlar, real iqtisadi vəziyyət, perspektivdə gözlənilən nəticələri əldə etmək məqsədilə həyata keçirilir. Istənilən ölkədə aparılan struktur islahatlar mövcud meyllərə baxışlar, motiv və davranışa yeni müstəvidə fəaliyyət diktəsi deməkdir. 
    Idarəetmə strukturunun mövcud tələblər və dünya inteqrasiya sisteminə üzvi surətdə aktiv fəaliyyət çərçivəsinə daxil olmaq üçün idarəetmə strukturunun nəticələrini aşağıdakı istiqamətlərdə qiymətləndirmək məqsədə uyğun olardı. 
    Ilkin növbədə optimal idarəetmə strukturu, həm ölçüsü, həm də tabelilik vəzifə bölgüsü baxımından paralelizmi aradan götürür. Digər tərəfdən sahibkarlığın inkişafı, liberal iqtisadiyyatı təsərrüfatdaxili razılaşmaların sayını azaldır, tabelilik prinsipində sistemliliyin təmin edilməsi prioritet istiqamətlərin qərar qəbulunda rolunu artırır. Iqtisadi idarəetmə sistemində texnoloji prosesin ahəngdarlığı fəaliyyətinin konsepsiyasının qanunvericilik bazasını və onun idarə edilməsi mexanizmi və reallaşmaya nəzarət bir sistemin əlində olur. Hər hansı strateji iqtisadi istiqamətin siyasəti formalaşır, onun reallaşdırılmasında məqsədli problem tədbirlərinin resurs, kadr və təşkilati məsələləri vəhdətdə həll olunur. Vahid məqsədəuyğun olaraq, sahə, ərazi, resurs və idarəetmə sisteminin əlverişli variantının seçilməsində, resurs qıtlığının, pul artıqlığının düzgün yenidən bölüşdürülməsində əlverişli şərait yaranır. 
    Özəlləşdirmə proseslərinin dərinləşməsi, ayrı-ayrı sahələrin təsərrüfat fəaliyyətində sərbəstlik və məhz idarəetmə strukturlarında asılılıq dərəcəsini azaldır. Bu da öz növbəsində çevik bazar tələbatına uyğun olaraq, strateji planlaşdırmanı həyata keçirməyə imkan verir. Məhz funksional vəzifələrinə görə təşkilati-iqtisadi idarəetmə strukturları strateji məhsulların istehsalına, dövlətin himayəsinə, proqnozların elmi əsaslarına və resursların əvəz edilməsi yollarına imkan verir. Idarəetmənin struktur islahatlarının digər konseptual məqsədi mərkəzləşdirilmiş dövlət resurslarına qənaət, dövlət büdcəsinin gəlirlərində vahid siyasət və onun xərclənməsində nəzarət, həmçinin prioritet istiqamətlərə uyğun təsnifatlaşdırma və bölgü sistemi təmin olunur. 
    Idarəetmənin struktur dəyişmələri həmçinin sahə və funksional vəzifə bölgüsündə əlaqələndirmə, tarazlı və iqtisadi stimul mexanizmlərinin yaranmasına imkan verir. 
    Azərbaycan Respublikası Prezidentinin 30 aprel 2001-ci il tarixi fərmanı ilə Dövlət Əmlak Nazirliyi, İqtisadiyyat, Ticarət, Dövlət Antiinhisar siyasət və Sahibkarlığa kömək komitəsi və xarici investisiyalar agentliyi ləğv edildi və onların bazasında İqtisadi İnkişaf Nazirliyi yarandı. Iqtisadi İnkişaf Nazirliyi məhz iqtisadiyyatın bütün potensialını özündə cəmləşdirən və inkişaf meyarları prizmasında həmin potensialın istifadəsi və artımı yollarını, imkanlarını özündə üzvi surətdə bağlayan təşkilati struktur vahididir. Iqtisadi siyasətin konsepsiyası, onun məqsədlər sistemi və təşkilati idarəetmə aspektlərinin bazar strukturasına uyğun inkişaf etdirilməsi və möhkəmləndirilməsi bu nazirliyin əsas vəzifəsi olmalıdır. Strateji məqsədlər baxımından çox əhəmiyyətli olan bu nazirliyin effektli fəaliyyəti, məhz dövlətin aparıcı iqtisadi siyasətini formalaşdırmaq və onun icrası mexanizmlərini təkmilləşdirməkdə aparıcı institut olmalıdır. İqtisadi İnkişaf Nazirliyi iqtisadiyyatın bazar iqtisadiyyatına keçid şəraitində konseptual inkişaf müddəalarına uyğun məqsədli proqramlar və proqnozlar tərtib etməklə onların reallaşmasının sosial iqtisadi nəticələrini qiymətləndirməklə proqram xarakterli tədbirlərin əsaslandırılmasının ən əlverişli variantını seçməlidir. Azərbaycan gerçəkliyinə uyğun resurs yanaşma imkanları daxilində aktiv proqnoz siyasəti yeritməlidir. O cümlədən, respublikanın ali məqsədləri olan iqtisadi müstəqillik kontekstində mövcud iqtisadi və sosial durumu keyfiyyətcə dəyişə bilən tədbirlər sistemi və mexanizmlər əsaslandırılmalıdır. Proqnozlaşdırmanın alternativ halları göstərilməli və müxtəlif ssenarilərə uyğun inkişaf meylləri və onların sosial nəticələri qiymətləndirilməlidir. Belə ki, bazar tipli iqtisadi idarəetmə mexanizmləri ilə strateji planlaşma əsasında vəhdəti təşkil edib, xüsusi məqsədli proqramlar tərtib olunmalıdır.
    Azərbaycan reallığı üçün strateji planlaşma və konkret fəza proqnoz göstəriciləri respublikanın əhalisinin maddi və mənəvi tələbatının ödənilməsinin əsas mənbələri tapılmalı və onların inkişaf xətti müəyyən edilməlidir. Proqnozların aparılmasında Azərbaycan iqtisadi müstəqilliyini təmin edən onun dinamik və tarazlı inkişafına şərait yaradan resurs potensialının mövcud durumu, onların iqtisadi dövriyyəyə cəlb olunmasında əldə olunan keyfiyyət və kəmiyyət dəyişmələrinin artımı və bu artıma uyğun gələn tədbirlərin əsaslandırılması həyata keçirilməlidir. Makroiqtisadi proqnozlar, tədbirlər, resurslar və qərar qəbulu funksiyalarının tarazlığı, əməliliyi və ahəngdarlığı məhz yeni nazirliyin funksional vəzifəsi olaraq uzlaşmış inkişaf meyllərini təmin edə bilər. Təbii ki, nazirliyin əsas məqsədi həmin nazirliyin tabeliyində olan struktur vahidlərinin özünün vəzifə və səlahiyyətlərinin düzgün bölüşdürülməsi, səbəb və nəticə əlaqələri ilə bir-birinə məntiqi bağlılığı ilə xeyli asılıdır. İqtisadi İnkişaf Nazirliyi proqnoz göstəricilərinə uyğun resurs potensialını, onlardan istifadənin əlverişli variantını və təşkilati idarəetmə strukturunu müəyyən edir. ETT-in aparıcı istiqamətlərini, onun mikroiqtisadi təhlili və proqnozunu, həmçinin istehsal potensialının, maliyyə, valyuta, pul-kredit siyasətini proqnozlaşdırmaya uyğun əsas istiqamətlərini müəyyən edir. Ali məqsədlərə nail olmaq üçün mülkiyyət münasibətlərini, rəqabət mühitini və investisiya, antiinhisar tədbirlərinin həyata keçirilməsində birbaşa əlaqələr və məsuliyyətlər vahid orqanda həyata keçirilir.
    Iqtisadi problemlərin həll prioritet iqtisadi islahatların sahə, ərazi və strateji məhsullar və xidmət fəaliyyəti üzrə konkret proqramının tərtibinə əsas verir. 
    Ilkin növbədə dövlət gəlirlərinin formalaşmasının mənbələri, idxal və ixracın əsas istiqamətləri və sahibkarlığın inkişafında ərazi və sahə strukturunun təkmilləşdirilməsi istiqamətləri verilir. Ölkənin iqtisadi inkişaf göstəriciləri ilə yanaşı onun büdcə gəlirləri ilə tarazlığı, ən aparıcı makroiqtisadi tarazlığı təmin edən büdcə kəsirinin həddi gəlirlərin formalaşma mənbələri, formaları və ayrı-ayrı təsərrüfat subyektlərinin vergi yükünün əsas istiqamətləri verilir. Ölkə iqtisadiyyatının aparıcı həlqəsi olan neft sektorunun və digər sahələrin büdcə gəlirlərinin formalaşmasında rolu, ölkədə struktur siyasətinin həyata keçirilməsinin maliyyə tələbatı, kadr potensialı, kredit resurslarına olan tələbatı müəyyən edilir. Ölkənin iqtisadi və sosial inkişafının maddi və maliyyə tələbatının ödənilməsi yollarının ən əlverişli variantı axtarılır. İqtisadi İnkişaf Nazirliyinin islahatlar proqramları çərçivəsində əsas vəzifələri dövlət gəlirlərinin formalaşmasına stimul yaratmalı, həmin gəlirlərin istifadəsinə nəzarət etməli və ərazi inkişaf meyllərinə iqtisadi idarəetmə sistemi və iqtisadi mexanizmlər vasitəsilə təsir etməlidir. Məhz inkişaf xətti tarixilik, varislik və aparıcı qlobal məqsədlə lokal idarəetmə funksiyalarının vəhdətində həll edilməlidir. 
    Ümumi daxili məhsulun dəyər quruluşu ilə onun maddi əşya strukturu, istehlak və istehsal strukturu təkrar istehsal və artım arasında nisbətlər inteqral effekti nəzərə almaqla idarə olunur. Bu məqsədlə dövlətin proteksionist siyasəti, onun mərhələləri, prioritetləri müəyyən olunmalıdır. Belə ki, dövlət gəlirləri sahibkarlıq subyektləri olaraq, dövlətin, sahibkarların və müştərək müəssisələrin yeni təsərrüfat formalarına eyni şərait yaratmaqla ədalətli bölgü və yenidən bölgü sistemləri tətbiq etməklə mümkündür. Dövlət gəlirlərinin formalaşmasında bazar tipli vergilərin xüsusi çəkisi artmalı, həmçinin dolayısı vergidən qaçmaqla birbaşa vergi sisteminin üstün artmasını təmin edən struktur vergi siyasəti daha sürətlə inkişaf etdirilməlidir. Əhali gəlirləri strukturunda sahibkarlıq və fərdi gəlirlərin inkişafına stimul yaradan himayəçilik və stimullaşdırma mexanizmləri aparıcı rol oynamalıdır.
    Tədqiqatlar göstərir ki, islahatlar baş verdikcə, iqtisadiyyatın transformasiyası formalaşdıqca əhalinin əmək haqqı şəklində aldığı gəlirlər azalır, sahibkarlıqdan gələn gəlirlər artır. Belə ki, 2000-ci il əhali gəlirlərinin formalaşmasında əmək haqqı gəlirləri 26.5%, sahibkarlıqdan fəaliyyətindən gələn gəlirlər isə 48.4% təşkil etmişdir. Son illərdə əhali gəlirlərinə sosial transfertlərdən və sığorta ödəmələri hesabına formalaşmasında üstün artma meylləri müşahidə olunur. Əhali gəlirləri əhali məşğulluğunun strukturu ilə müəyyən olunur. Məşğulluq strukturu bazar tələbatına uyğun məhsulların istehsalı ilə bağlı sahələrin inkişafı və həmin sahələrin sahibkarlıq fəaliyyəti kimi ərazi tənzimlənməsi və sahə stimullaşdırılması yolu ilə reallaşır. Bu baxımdan məşğulluq siyasəti sosial yönlü siyasətin, sosial müdafiənin əsas istiqamətlərindən olsa da, onun iqtisadi əsası, maliyyə təminatı və maddi maliyyə dayaqları məhz strateji iqtisadi planlaşmanın obyekti kimi baxılır. 
    Sahibkarlıq fəaliyyətinin makroiqtisadi problemləri, onun inkişaf istiqamətləri məhz bütövlükdə regional iqtisadi siyasətin tərkib hissəsidir. Sahibkarlığın strukturu mikrosəviyyədə istehlak seqmeqntlərinin strukturu ilə müəyyən olunur. Belə ki, əhalinin tələbatı, ixracat strukturu və əmtəə xidmət bazarında mal təklifinin strukturu sahibkarlıq fəaliyyətinin sahə strukturunu müəyyən edir. Dövlətin istehlak bazarının formalaşmasına təsiri mikro səviyyəli tədbirlərlə istehlakçının hüquqlarını qorumaqla idxal və ixrac siyasəti ilə formalaşır.istehlak strukturunun dinamikası əhalinin alıcılıq qabiliyyəti və bazarın formalaşması meylləri və struktur dəyişmələri arasında elastikliyin təminatı və uzlaşması, idarəetmə strukturunda vahid sistem halında aparılan qərarların ayrı-ayrı təsərrüfat subyektləri, hüquqi fiziki şəxslər tərəfindən qəbul edilməsinin adekvatlığı ilə ölçülür. 
    Sahibkarlığın marketinq strukturu, daxili bazar seqmentində həmin məhsulların çeşidinə, keyfiyyətinə və onların əldə edilməsi üçün əhalinin alıcılıq qabiliyyətinə uyğun olaraq inkişaf etdirilir. Istehlak strukturu məhz əhali gəlirinin strukturu və əhalinin istehlak davranışı ilə mümkün olur. Iqtisadi inkişaf meylləri real bazar tələbatının proqnozlaşdırılması, tələbata təsir edən amillərin qiymətləndirilməsi və onların əvəz edilməsi hallarında yollar axtarılması ilə mümkündür. Struktur islahatları həyata keçirən hüquqi şəxs, investor və sahibkar özünün resurs təminatının imkanları daxilində və özünün tələbatının ödənilməsi baxımından qərar qəbul edir. 
    Istehsal və istehlak strukturları təkrar istehsalın kənar mərhələləri olmasına baxmayaraq, onların struktur uzlaşması keyfiyyət baxımından qiymətlənir. Istehlak strukturunda dəyişmə meylləri demoqrafik struktura, əhalinin məşğulluğu, onların gəlirlərinin strukturu və əmtəə xidmət dövriyyəsinin strukturu ilə vəhdətdə formalaşır.
    Struktur islahatların aparıcı həlqəsi elm tutumlu, material tutumlu, yaxud əmək tutumlu olmaqla sosial müdafiə, iş yerləri və resursların istifadəsi baxımından seçilir. Struktur yanaşma metodologiyası iqtisadi və sosial inkişafın əsas istiqamətləri üzrə tətbiq edildiyi və uyğun olaraq, idarəetmə orqanının funksional idarəetmə vəzifəsinə tətbiq edildiyi kimi idarəetmənin iqtisadi mexanizmlərində öz əksini tapmalıdır. Belə ki, eyni iqtisadi səmərə göstəricisi müxtəlif resurs və təşkilati idarəetmə strukturu ilə mümkün olduqda seçmə həmin subyektin səlahiyyətinə verilir. Bu isə demokratik idarəetmə prinsiplərinin təminatı üçün müxtəlif həllərin əsaslandırılması ilə mümkündür. Iqtisadi inkişafın dövlət tənzimlənməsi məhz iqtisadi qanunlar və onların reallaşma mexanizmlərinin adekvatlığı, həmçinin iqtisadi qanunlar ilə real gerçəkliyin  uyğunluğunu və mövcud reallığı transformasiya edən normativ aktların mexanizmlərinin işlənməsi vacibdir. Bunun üçün İqtisadi İnkişaf Nazirliyi sahibkarlığa kömək, antiinhisar və rəqabət mexanizmlərinin iqtisadi əsaslarını yaratmaq strateji məhsulların istehsalı, idxal və ixracı üçün dövlət himayəsinin hazırlanması və investisiya şəraitinin şərtlərini təmin edə bilər. 
    Ümumiyyətlə, iqtisadi inkişaf genetik bir proses olub, onun əsas istiqamətləri əlbəttə, həmin nazirliyin özünün idarə edilməsindən, struktur potensialından və nazirlik daxilində ayrı-ayrı departamentlərin vəzifə, hüquq və səlahiyyətlərinin uzlaşmasından xeyli asılıdır. Ilkin növbədə rəqabət mühiti, demokratik prinsiplər və alternativ əsaslarla sosial-iqtisadi nəticələri qiymətləndirən kadr potensialı olmalıdır. 
    Nazirliyin funksional təyinatına uyğun olaraq, keyfiyyət dəyişmələrində sahə maraqları, ərazi və şəxsi maraqlar vəhdətdə həll olunmalı və prioritet sahələrin inkişaf tendensiyası naminə sosial gərginliyin azaldılması tədbirləri həyata keçirilməlidir. 
    Iqtisadi İnkişaf Nazirliyinin  səlahiyyətləri, vəzifə və hüquqları həmin nazirliyin statusunda və həmin nazirliyin Dövlətin İqtisadi Siyasətində rolundan ibarətdir. Ölkə prezidentinin apardığı iqtisadi və sosial siyasətin həyata keçirilməsində nazirliyin rolu və vəzifələri müəyyən olunur. Miqyasına və yuxarıdakı problemlərin həllində nazirlik aparıcı strateji məqsədlər proqramı hazırlamaqla ölkənin iqtisadi strategiyasının əsas parametrlərini hazırlayacaq. O cümlədən, idxal-ixrac strukturuna daxili bazarın istehlak strukturuna, tələb və təklifin dinamikasına, zəruri məhsulların istehsalına, həmçinin onları tənzimləyən nazirliklərə və beynəlxalq səviyyəli qruplara iqtisadi idarəetmə strukturlarına təsir edəcək. Mövcud nazirliyin səmərəli fəaliyyəti onun elmi əsaslarla təmin olunmuş və informasiya təminatı olan strukturların olması ilə bağlıdır. Bu isə öz növbəsində nazirliyin kadr siyasətində proqramatik fikirli, iqtisadi problemləri qoyub, onları həll etmək yollarını əsaslandıran kadr siyasəti ilə bağlıdır.  
    Yeni bazar iqtisadiyyatı strukturlarının yaranması, sahibkarlığın yeni fəaliyyəti, infrastruktur bölmələrinin işinin təşkili peşəkar kadrlardan istifadə üçün şərait yarada bilər. Indiki bazar iqtisadiyyatı şəraitində idarə aparatının sadələşməsi, onun əhatə dairəsinin genişlənməsi ümumi istiqamətdə genişlənmə olub xətti asılılığı azalda bilər ki, bu da sərbəstlik və təşəbbüskarlıq fəaliyyətini yüksəldər. Struktur idarəçilik siyasəti dövrün tələbidir. Bazar iqtisadiyyatına keçid müddətinin azaldılması üçün atılan radikal addımdır. Bu islahatlar bütün beynəlxalq səviyyələrdə və düşünən elmi təfəkkürə malik olan bütün orqanların fikri olmalıdır. 
  
          
      
    



























Nəticə
    Tədqiqatımızdan nəticə çıxardaraq, iqtisadiyyatda struktur dəyişikliklərin nəzəriyyəsi və metodologiyasının göstərilən qanunauyğunluqlarının və əsas tərifləri kompleks olaraq şərh etmək lazımdır. Biz iqtisadi strukturda dəyişikliklərin göstəriciləri və xarakteristikalarını aşağıdakı kimi qruplaşdıra bilərik:
    Struktur dəyişiklikləri indeksi (struktur dəyişikliklərin kütləsinin müəyyən vaxt kəsiyində dəyişməsi), struktur dəyişikliklərin sürəti (vaxt vahidində struktur dəyişikliklərin kütləsinin dəyişilməsi sürəti), intensivliyi (iqtisadi subyektlərin məcmu maraqları və müəyyən vaxt anına onların dəyişilməsi sürəti arasındakı qarşılıqlı əlaqə), gücü (fərdin öz iqtisadi marağını həyata keçirməsi və müəyyən tələbatın ödənilməsi istəyi və qabiliyyəti), struktur dəyişikliklərin istiqaməti (sosial-iqtisadi tərəqqi istiqaməti xüsusunda struktur dəyişiklərin istiqamətini əks etdirən göstərici), keyfiyyəti, multiplikatoru və s.
    Struktur dəyişiklikləri nəzəriyyəsinin əsas müddəalarını qısa şərh edək. Bunun üçün ümumi tərifdən başlayaq: struktur dəyişiklikləri dedikdə, biz sistemin daxili quruluşunda istənilən əhəmiyyətli dəyişiklik, onun elementləri, əsas (inteqral) sistem keyfiyyətlərinin dəyişilməsinə səbəb olan verilmiş qarşılıqlı əlaqələr qanunu başa düşülür.
    Bu şəkildə iqtisadiyyatda struktur dəyişiklikləri elementlərin, nisbətlərin və iqtisadi sistemin kəmiyyət xarakteristikalarının dəyişilməsi kimi şərh edilir. Struktur dəyişikliklərin mahiyyəti strukturlararası və sistemlərarası əlaqələrin, həmçinin iqtisadi sistemin əsas xarakteristikaların (sistem keyfiyyətlərin) dəyişilməsi hesab olunur. Iqtisadi strukturda istənilən dəyişikliklərin əsasında təsərrüfat subyektləri və yaxud onların qruplarının (dövlət, müəssisə və ya ayrıca fərd) maraq və tələbatları sistemində dəyişiklik durur.
    Uzunmüddətli dövrdə ehtiyac və tələbatların strukturunda dəyişiklik iqtisadiyyatda struktur dəyişikliklərin dönər və ya dönməzliyi hesab olunur. Tələbatın mürəkkəb strukturu struktur yaradan zəncirdə-istehsal-bölgü-mübadilə-istehlak, müəyyənedici amil hesab olunur. 
    Qeyd etmək lazımdır ki, uzunmüddətli dövrdə struktur dəyişikliklərin dönməzliyinin obyektiv iqtisadi qanunu mövcuddur. Bu qanun ictimai tələbatın durmadan artım qanunu ilə sıx əlaqədədir.
    Struktur dəyişikliklərin mexanizmi dedikdə, biz ümumiyyətlə iqtisadi strukturun elementlərinin təzadlı qarşılıqlı əlaqəsi başa düşürük. Iqtisadiyyatın strukturuna müvafiq olaraq, struktur dəyişikliklərin mexanizmini istehsal, bölgü, mübadilə və istehlakın strukturunda dəyişikliklərin uyğunlaşması mexanizmi kimi müəyyənləşdirmək olar.
    Istənilən hər hansı bir iqtisadi mexanizmdə olduğu kimi, struktur dəyişikliklərin mexanizmi subyekt, obyekt və onların qarşılıqlı əlaqəsindən ibarətdir. Struktur dəyişikliklərin subyekti istənilən ayrıca fərddən başlayaraq, dövlətdə qurtarmaqla istənilən təsərrüfat subyektləri hesab olunur. Struktur dəyişikliklərin obyektləri isə iqtisadi nisbətlər, keyfiyyət və kəmiyyət xarakteristikaları və göstəriciləri(məsələn, həyat səviyyəsi, ÜMM və s.) hesab olunur. Struktur dəyişikliklərin mexanizmi istehsal qüvvələri və istehsal münasibətlərinin əsas elementlərini əhatə edir.
    Təqdim olunan iqtisadiyyatda struktur dəyişikliklərin tədqiqi metodologiyası bir çox təsərrüfat proseslərinə yeni baxış nöqteyi- nəzərindən yanaşmaya imkan verir. Müxtəlif iqtisadi nəzəriyyələrə müraciət edərək, qeyd etmək lazımdır ki, onların hamısı struktur dəyişiklikləri nəzəriyyəsində göstərilən termin və göstəricilərlə şərh edilə bilər. Nəzəri olaraq, iqtisadiyyatda struktur dəyişikliklərin dərindən dərk edilməsi, konkret iqtisadi sistemlərə onun kompleks əməli tətbiqi – struktur dəyişikliklərin gələcək tədqiqinin əsas vəzifəsidir. 

























Ədəbiyyat siyahısı

